
Долзарблиги: 

Сўнгги йилларда ЖССТ маълумотларига кўра, йилига ер шарида 

туғилган 125 млн. болаларнинг 10 млн.ни 1 ёшгача ва яна 5 млн.ни эса 5 

ёшгача яшамайди. Бу 1/3 ҳолатда ЎРВИ ва пневмониянинг нохуш асоратлари 

билан боғлиқ бўлмоқда. Асоратланган пневмонияда юрак-қон томир тизимида 

ҳам ўзгаришлар кузатилиб, қўшма инфекцион-яллиғланиш жараёни 

кузатилмоқда. Эрта ёшдаги болаларда пневмонияда кардио- ва гемодинамик 

бузилишлар патогенезнинг асосий бўғини сифатида унинг кечишини 

оғирлаштириб, оқибатини ёмонлаштирмоқда ва кўпинча (5-50% ҳолларда) 

ўлим сабабларидан бирига айланмоқда. 

Калит сузлар: ЎРВИ, пневмония, юрак-қон томири, миокардитсиз, 

анамнезин, меъёр. 

Мақсад: Эрта ёшдаги болаларда ўткир пневмонияда юрак-қон томир 

тизими зарарланишини  эрта ташҳислаш ва прогнозлаш мезонларини ишлаб 

чиқишдан иборат. 

Материал ва усуллар: Тадқиқот 2021-2022 йилларда ўткир пневмония 

бўйича Хоразм вилояти болалар кўп тармоқли тиббиёт марказининг  

клиникаси болалар пульмонологияси бўлимида стационар даволанган 85 

болани клиник-лаборатор текширувларига асосланган. Барча текширилган 

болалар 2 гуруҳга бўлинди: эрта ёшдаги миокардит билан асоратланган ўткир 

пневмонияли 40 (34%) нафар бола 1-гуруҳни; миокардитсиз ўткир пневмония 

билан оғриган 45 (38,2%) нафар эрта ёшдаги бола 2-гуруҳни ташкил этди. 

Лаборатория текширувлари маълумотларини тўғри баҳолаш учун функционал 

ва морфофункционал оғишларсиз, меъёрда ёшига мос жисмоний ва асаб-

руҳий ривожланишга эга қиёслов ёшида бўлган 20 нафар амалий соғлом бола 

текширувдан ўтказилди. Тадқиқотларни амалга оширишда замонавий, бир-

бирини тўлдирувчи клиник, иммунологик, биокимёвий ва статистик 

усуллардан фойдаланилди: умумклиник: ҳаёт ва касаллик анамнезини 

ўрганиш, объектив кўрик, сийдик ва қоннинг умумий таҳлили, қоннинг 

биокимёвий таҳлиллари аниқланди; 

Олинган  натижалар Олинган натижаларга кўра, ўткир пневмония 

касаллиги билан оғриган эрта ёшли болаларда касалликни кечиши, 

реабилитация  тадбирларидан сўнг текширув натижалари  шуни курсатдики, 

Гипоксия белгиларининг ривожланганлиги (цианоз – 61,7%, терининг 

рангпарлиги – 72,0%), ёрдамчи мушакларни иштирок этиши билан нафас 

қисиши – 61,7%, тез чарчоқ – 59,8%, лохаслик – 48,6%, кўп терлаш – 23,4%, 

безовталик, нотинч уйқу – 57,0%, икки томонлама ўчоқли-қўшилувчи 

яллиғланиш жараёни – 72,0%) эрта ёшдаги болаларда миокардит билан 

асоратланган ўткир пневмония кечишининг клиник ўзига хос 

хусусиятларидир. Эркак жинси – 55,1%, юрак-томир касалликлари бўйича 

оғирлашган ирсият – 47,4%, ҳомиладорлик даврида онадаги экстрагенитал 

патология – 95,3%, боладаги перинатал патология – 44,9%, ўтказилган 

(пневмония53,3%) ва ҳамроҳлик қилувчи (камқонлик – 89,7%, оқсил-

энергетик етишмовчилик-51,4%, тимомегалия – 25,2%) касалликлар билан 

боғлиқ бола организми реактивлигининг пасайиши ўткир пневмония билан 

оғриган эрта ёшдаги болаларда юрак-томирлар тизими жароҳатларининг 

ривожланиш хавф омиллари ҳисобланади.  

Хулоса: ўткир пневмония фонида миокардит билан оғриган бемор 

болаларни ташҳислаш ва даволаш муаммолари бўйича бир қанча  таҳлилар  

қилинган, критик баҳоланган, умумлаштирилган ва тизимлаштирилган. 

Касалликни олдиндан эрта ташҳислаш ва прогнозлаш учун  реабилитацион 

мезонлар ишлаб чиқилган ва реабилитация тадбирларига  пархез саклаш, 

организмини чиниктириш, физиотерапевтик  муолажалардан ультра бинафша 

нурланиш , массаж, электрофарез муолажаси  ва витаминотерапия олиб бориш 

киритилган. 

